
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৬
প্রভাতসংগীত





খণ্ড খণ্ড রবি শশী, চূর্ণ চূর্ণ গ্রহ তারা 

বিন্দু বিন্দু আঁধারের মতো

বরষিছে চারি দিক হতে,

অনলের তেজোময় গ্রাসে

মুহূর্তেই যেতেছে মিশায়ে।

সৃজনের আরম্ভ-সময়ে

আছিল অনাদি অন্ধকার,

সৃজনের ধ্বংস-যুগান্তরে

রহিল অসীম হুতাশন।

অনন্ত-আকাশ-গ্রাসী অনলসমুদ্র-মাঝে 

মহাদেব মুদি ত্রিনয়ান

করিতে লাগিল। মহাধ্যান।











নির্ঝরের স্বপ্নভঙ্গ








আজি এ প্রভাতে রবির কর

কেমনে পশিল প্রাণের ’পর,

কেমনে পশিল গুহার আঁধারে প্রভাতপাখির গান!

না জানি কেন রে এত দিন পরে জাগিয়া উঠিল প্রাণ

জাগিয়া উঠেছে প্রাণ,

ওরে উথলি উঠেছে বারি,

ওরে প্রাণের বেদনা প্রাণের আবেগ রুধিয়া রাখিতে নারি

থর থর করি কাঁপিছে ভূধর,

শিল। রাশি রাশি পড়িছে খসে,

ফুলিয়া ফুলিয়া ফেনিল সলিল

গরজি উঠিছে দারুণ রোষে।

		 এই পাতা শেষ সম্পাদিত হয়েছে ১২:২১টার সময়, ২০ আগস্ট ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

